
				આ પાનું પ્રમાણિત થઈ ગયું છે.
૫૦





લાડડી લાવ્યે રે

હો લાડડી લાવ્યે રે !

વીરાને પડખેથી પડકાર દેનારી
લાડડી લાવ્યે રે !

બાંધવની આડડે ઉભી ઘાવ લેનારી
લાડડી લાવ્યે રે – સોણલાં૦


બેનડી લાવ્યે રે

હો બેનડી લાવ્યે રે !

ભાભીના ઘોર અંબોડા વાળવા
વ્હાલી બેનડી લાવ્યે રે !

ભાભીની રણહાકે રાગ પૂરવા
બાળી બેનડી લાવ્યે રે – સોણલાં૦


બેનડી લાવ્યે રે

હો બેનડી લાવ્યે રે !

વીરાને શોષ વેળાએ ટોયલી ટોવા
બેનડી લાવ્યે રે!

બાંધવને જખ્મો ઉપર બાંધવા પાટા
બેનડી લાવ્યે રે – સોણલાં૦

